
Obrigadu, Señór Prezidente, ba oportunidade hodi aprezenta ha’u-nia observasoins. 

Vosa Majestade 

Exelentísimus Líderes ASEAN, 

Exelentísimu Primeiru-Ministru Japaun, 

Distintus Señoras no Señores, 

Ha’u hakarak agradese ba Koprezidentes tanba fó ona mai ha’u oportunidade hodi 

hato’o diskursu badak ida-ne’e no observa parseria pozitiva entre ASEAN no 

Japaun.  

Ha’u nia felisitasaun ba Xefe Delegasaun Reinu Tailándia nian ba ninia exelente 

serbisu nu’udar País Koordenadór iha promosaun ba Relasoins Diálogu ASEAN - 

Japaun. 

Aproveita oportunidade ida-ne’e hakarak agradese Japaun ba asisténsia longu prazu 

hodi apoia objetivus Timor-Leste nian atu hadi’a infraestruturas no diversifika ami-

nia ekonomia.   

Japaun mós sistemátikamente apoia ami-nia esforsu hodi adere ba ASEAN no fó 

asisténsia kona-ba dezenvolvimentu rekursus umanus. 

Timor-Leste hetan onra hodi partisipa iha Simeira Komemorativa aniversáriu 

Amizade no Kooperasaun ASEAN – Japaun ba da-50, iha fulan-dezembru tinan ida-

ne’e. 

Relasoins entre ASEAN no Japaun hatudu ona progresu ne’ebé maka’as tebes dezde 

tinan 1973. 

Japaun halo ona esforsu tomak hodi estabelese relasoins konfiansa mútua ho 

Estadus-membrus ASEAN no klaru iha kompromisu boot ne’ebé hanesan ho 

ASEAN kona-ba pás no prosperidade iha rejiaun ne’e. 

Timor-Leste louva progresu ne’ebé konstante iha implementasaun planu asaun 

ASEAN–Japaun nian.  

Ami fiar katak, liuhusi tema “ASEAN ne’ebé Importante: Episentru Kreximentu”, 

parseria ASEAN–Japaun sei kontinua hetan susesu. 

Obrigadu, Señores Koprezidentes. 


